
 
 
 
 
 
 
 
 
 

Reykjavíkurborg  
annars vegar  

og  

Stéttar félag verkfræðinga 
hins vegar  

  
gera með sér svofellt  

samkomulag  
um breytingu og framlengingu á kjarasamningi aðila 

 
 

1. grein 

Gildistími 

Gildandi kjarasamningur aðila framlengist frá  1. maí 2011 til og með 31. mars 2014  með 

þeim breytingum og fyrirvörum sem í samningi þessum felast og fellur þá úr gildi án frekari 

fyrirvara.  

 

2. grein 

Laun 

Mánaðarlaun starfsmanns sem gegnir fullu starfi, skulu greidd skv. meðfylgjandi launatöflum 
í fylgiskjali I sem taka eftirfarandi breytingum á samningstímanum: 
1. júní 2011  kr. 12.000,-  þó að lágmarki 4,6% 
1.mars 2012 kr. 11.000,-  þó að lágmarki 3,5% 
1.mars 2013 kr. 11.000,-  þó að lágmarki 3,5% 
 
Við samþykkt kjarasamningsins greiðist sérstök eingreiðsla kr. 50.000, hverjum starfsmanni í 
fullu starfi sem er við störf í maí og miðast greiðslan við fullt starf í mánuðum mars-maí. 
Starfsmenn sem hófu störf á tímabilinu 1. mars til 31. maí fá hlutfallslega greiðslu miðað við 
starfshlutfall og starfstíma. Sama gildir um þá sem létu af störfum á tímabilinu. Starfsmenn í 
hlutastarfi fá greitt hlutfallslega miðað við starfshlutfall og starfstíma. Greiðsla þessi skal innt 
af hendi eigi síðar en 1. júlí 2011. 



Starfsmenn sem eru við störf þann 1. febrúar 2012 fá greidda sérstaka eingreiðslu, kr. 25.000,- 
miðað við fullt starf. Starfsmenn í hlutastarfi fá greitt hlutfallslega miðað við starfshlutfall 1. 
febrúar 2012. 

 

3. grein 

Desemberuppbót 

Persónuuppbót á samningstímanum er eftirfarandi: 
 
Á árinu 2011    kr. 54.000 
Á árinu 2012    kr. 56.000 
Á árinu 2013    kr. 58.000 
 

4. grein 

Or lofsuppbót 

Orlofsuppbót á samningstímanum er eftirfarandi: 
Á árinu 2011 kr. 26.900 
Á árinu 2012 kr. 27.800 
Á árinu 2013   kr. 28.700 
 

5. grein 

Markmið samningsaðila 

Grein 0.1.5 breytist og verður eftir farandi: 

0.1.5 Samningsaðilar eru sammála um að rýna og endurskoða matskerfi til að meta hæfni 

starfsmanna í því skyni að þróa og eftir atvikum útvíkka grundvöll hæfnislauna. Sjá nánar í 

bókun 2 með kjarasamningi. 

 
 

 
 

6. grein 

Skýr ingar texti við grein 1.3.2.4 

Aftan við grein 1.3.2.4 bætist nýr  skýr ingar texti: 

Skýring: Grein 1.3.2.4 á við um menntun sem starfsmaður hefur umfram þær 

menntunarkröfur sem gerðar eru í starfi. Ef gerð er krafa um meistarapróf í starf þá er sú 

menntun metin í starfsmati og kemur fram í launasetningu starfsins. Þá eru ekki greiddir 

launaflokkar vegna menntunarinnar skv. gr. 1.3.2.4  

 
 
 
 



7. grein 

Greiðsla fæðisfjár  og vinna utan borgarmarka 

Grein 3.4.4 breytist og verður eftir farandi:  
 
Starfsmenn, sem ekki njóta mataraðstöðu samkv. gr. 3.4.2 skulu fá það bætt með kr. 524,32  
fyrir hvern vinnuskyldudag miðað við vísitölu matar- og drykkjarvöruliðar neysluvísitölu í 
mars 2011. Greiðsla þessi skal uppfærð ársfjórðungslega í samræmi við matar- og 
drykkjarvörulið vísitölu neysluverðs.  Vísitala marsmánaðar 2011 187,7 er grunnvísitala. 
Efirfarandi skilyrði skulu vera uppfyllt:  

Vinnuskylda starfsmanns svarar amk. 50% starfshlutfalli.  
Starfsmaður hafi vinnuskyldu á föstum vinnustað frá kl. 11:00-14:00 að frádregnu 
matarhléi eða eftir atvikum kl. 18:00-20:30. 
Matarhlé er 1/2 klst.  

 
 
Grein 3.5.1 breytist og verður eftir farandi: 
 
Starfsmaður sem innir starf sitt af hendi utan borgarmarka og nýtur ekki mataraðstöðu á 
föstum vinnustað skv. gr. 3.4 skal séð fyrir mat á kostnað vinnuveitanda skv. gr. 5.1.1 
 
 

8. grein 

Afnot einkabifreiðar  star fsmanns 

 
Grein 5.5.1 breytist og verður eftir farandi með meðfylgjandi skýr ingar texta: 
 
Verði að samkomulagi að Reykjavíkurborg hafi afnot af einkabifreið starfsmanns, skulu af-
notin greidd með akstursgjaldi skv. akstursdagbók eða aksturssamningi. 
 
Skýringartexti: 
Aksturgjald fylgir ákvörðun ferðakostnaðarnefndar ríkisins sbr. reglur borgarráðs um 
aksturssamninga starfsmanna Reykjavíkurborgar. 
 
 
 
 

9. grein 

Tryggingar  

Kafli 8 breytist og hljóðar  svo með uppreiknuðum upphæðum í samræmi við vísitölu: 
 
8. kafli Tryggingar 

8.1 Starfsmenn skulu slysatryggðir allan sólarhringinn fyrir dauða eða vegna varanlegrar örorku. 
Um trygginguna gilda mismunandi bótafjárhæðir og tryggingaskilmálar eftir því hvort 
starfsmaður verður fyrir slysi í starfi eða utan starfs , sbr. Samkomulag milli fjármálaráðherra 
f.h. ríkissjóðs, Reykjavíkurborgar og Launanefndar sveitarfélaga annars vegar og Bandalags 
háskólamanna, Bandalags starfsmanna ríkis og bæja og Kennarasambands Íslands f.h. 
aðildarfélaga sinna frá 22. desember 2004 og viðbótarsamkomulag sömu aðila frá 20. október 



2005. Um skilmála trygginga þessara gilda sérstakar reglur  nr. sl. 1/90 og nr. sl.-2/90 
samþykktar af borgarráði þann 5. júní 1990.  

8.1.1 Dánarslysabætur eru: 

1. Ef hinn látni var ógiftur og lætur ekki eftir sig barn undir 18 ára aldri og hefur 
ekki séð fyrir foreldri eða foreldrum, 67 ára og eldri: 

  vegna slyss utan starfs 831.245 kr. 
  vegna slyss í starfi 831.245 kr. 
 Rétthafar þessara dánarbóta eru lögerfingjar. 

2. Ef hinn látni var ógiftur en lætur eftir sig barn (börn) undir 18 ára aldri og/eða 
hefur sannanlega séð fyrir foreldri eða foreldrum, 67 ára og eldri: 

  vegna slyss utan starfs 2.546.294 kr. 
  vegna slyss í starfi 6.086.715 kr. 
 Rétthafar þessara dánarbóta eru foreldrar og börn. Taki báðir þessir aðilar bætur, 

rennur 1/3 hluti bóta til foreldra en 2/3 hlutar bóta skiptast milli barna að jöfnu. 

3. Ef hinn látni var í hjúskap eða í sambúð sem að öðru leyti má jafna til hjúskapar 
og sem staðið hefur a.m.k. í 2 ár samfellt fyrir andlát hans, skulu bætur til maka 
eða sambúðaraðila vera: 

  vegna slyss utan starfs   3.483.290 kr. 
  vegna slyss í starfi 9.933.212 kr. 
 Rétthafi dánarbóta þessara er viðkomandi maki eða sambúðaraðili 

4. Ef hinn látni lætur eftir sig barn undir 18 ára aldri, til hvers barns: 

  vegna slyss utan starfs 831.245 kr. 
  vegna slyss í starfi 1.986.414 kr. 
 Stundi barn hins látna á aldrinum 18-25 ára nám á framhaldsskóla- eða 

háskólastigi í a.m.k. sex mánuði ársins er hinn tryggði andast, á það sama rétt til 
bóta. 

 Rétthafar dánarbóta þessara eru viðkomandi börn. Bætur greiðast til 
fjárhaldsmanns ófjárráða barns. 

5. Með börnum í 2. og 4. tölulið er átt við kynbörn, kjörbörn, stjúpbörn, börn 
sambúðaraðila og fósturbörn, sem hinn látni var framfærsluskyldur við sbr. 53. 
gr. barnalaga nr. 76/2003. 

6.  Bætur greiðast aðeins skv. einum af töluliðum 1, 2 eða 3. Til viðbótar við bætur 
skv. 2. og 3. tölulið geta komið bætur skv. 4. tölulið. 

8.2   Tryggingarfjárhæðir vegna varanlegrar örorku eru: 

  vegna slyss utan starfs 6.695.850 kr. 
  vegna slyss í starfi 17.665.648 kr. 

Bætur greiðast í hlutfalli við tryggingarfjárhæðirnar, þó þannig að hvert örorkustig frá 
26-50% vegur tvöfalt og hvert örorkustig frá 51-100% vegur þrefalt. 

8.3 Endurskoðun tryggingarfjárhæðar 

8.3.1 Framangreindar tryggingarfjárhæðir miðast við vísitölu neysluverðs í apríl 2011, 374,1 stig. 

 
 
 



10. grein 
Tæknifr jóvgun 

Við 11. kafla bætist ný grein um tæknifr jóvgun 11.10: 
 
Tæknifrjóvgun 
Þeir starfsmenn sem þurfa að vera fjarverandi vegna tæknifrjóvgunar halda rétti til greiðslu 
dagvinnulauna og eftir atvikum vaktaálags skv. reglubundinni vaktskrá (eins og vegna 
veikinda barns) í allt að 15 vinnudaga vegna aðgerðinnar. Starfsmaður skal skila vottorði frá 
viðkomandi lækni um aðgerðina.  
 
 
 

11. grein 
Nýr  skýr ingar texti um Virk- Star fsendurhæfingarsjóð 

 
Í  lok 11. kafla bætist nýr  skýr ingar texti um Virk- Star fsendurhæfingarsjóð 
 

VIRK- Starfsendurhæfingarsjóður 
Reykjavíkurborg greiðir sérstakt gjald í VIRK-Starfsendurhæfingarsjóð. Hlutverk 
VIRK-Starfsendurhæfingarsjóðs er að draga markvisst úr líkum á að launafólk hverfi 
af vinnumarkaði vegna langvarandi veikinda eða slysa. Áhersla er lögð á að koma 
snemma að málum og viðhalda vinnusambandi einstaklinga með virkni og öðrum 
úrræðum. Einstaklingar sem ekki geta sinnt starfi sínu sökum  heilsubrests og stefna 
að aukinni þátttöku á vinnumarkaði  eiga rétt á þjónustu ráðgjafa VIRK-
Starfsendurhæfingarsjóðs. Um er að ræða ráðgjöf og þjónustu á sviði 
starfsendurhæfingar sem  er starfsmönnum  að kostnaðarlausu og er miðuð við metnar 
þarfir hvers og eins. 

 
 

12. grein 
Star fsendurhæfingarsjóður  

 
Ný grein bætist við 14. kafla kjarasamning og verður  eftir farandi: 

14.3 Starfsendurhæfingarsjóður 

Iðgjald launagreiðanda í Starfsendurhæfingarsjóð skal nema 0,13% af heildarlaunum 
félagsmanna.  

Aðrar greinar kaflans færast aftur. 

 

 

 

 

 

 

 
 



13. grein 
Star fsmat 

 
Ný grein bætist við kafla 16, grein 16.2.3: 
 

Telji starfsmaður og sviðstjóri að málsmeðferð starfsmatsnefndar hafi ekki verið í samræmi við 
reglur nefndarinnar eða gögnin sem nefndin hafði til grundvallar hafi verið röng geta þeir lagt 
fram rökstudda beiðni um að samstarfsnefnd taki málið til umfjöllunar.  

 
 
 14. grein  

Samningsforsendur   
 
Í  kafla 17 kemur  ný grein um samningsforsendur , grein 17.1: 
 

Samningsaðilar eru sammála um að verði kjarasamningar á almennum vinnumarkaði lausir eða 
komi til efnislegra breytinga á þeim á gildistíma þessa samnings, verði sameiginleg 
forsendunefnd kölluð saman. Forsendunefnd skal skipuð fulltrúum ASÍ, BSRB, BHM og KÍ, 
einum frá hverju bandalagi og fjórum fulltrúum Reykjavíkurborgar. Nefndin hefur það hlutverk 
að meta breytingar á forsendum og reyna til hins ýtrasta að ná samkomulagi um viðbrögð við 
þeim. Aðilar samnings þessa munu fara sameiginlega yfir niðurstöður forsendunefndar.  

Ef útséð er um að nefndin nái samkomulagi um viðbrögð, getur hvor aðili um sig sagt 
samningnum lausum. Aðilar þessa samnings munu fara saman yfir niðurstöðu forsendunefndar. 

 

 
 
 

15. grein 
Gildistími  

Samningur þessu gildir frá 1. maí 2011 til og með 31. mars 2014 og rennur þá út án frekari 
fyrirvara. 

Samningsaðilar skulu bera samning þennan upp á lögformlegan hátt fyrir 14. júní 2011. Hafi 
gagnaðila ekki borist tilkynning um niðurstöðu fyrir kl. 15:00 þann 15. júní skoðast 
samningurinn samþykktur. Atkvæðisbærir félagsmenn stéttarfélagsins um samning þennan eru 
einungis þeir sem starfa hjá Reykjavíkurborg.  

 
 

Reykjavík 31. maí 2011 

 

F.h. Reykjavíkurborgar,                               F.h. Stéttarfélags verkfræðinga 

með fyrirvara um samþykki borgarráðs              með fyrirvara um samþykki félagsmanna                                                                                                                          

 
 
 
 



 
 
 
 
 
 

Bókanir  
 

Bókun 1  
Star fsmat 

Samningsaðilar munu vinna að þróun og aðlögun starfsmatskerfisins. Í því skyni fela aðilar 
starfsmatsnefnd að leita leiða til að fá óháðan sérfræðing til að vinna með nefndinni að mati á 
kerfinu. Samningsaðilar sæki um styrki til að fjármagna verkefnið.   
Samningsaðilar eru sammála um nauðsyn þess að styrkja áfram faglegt sjálfstæði 
starfsmatsins gagnvart stéttarfélögum og stjórnsýslu borgarinnar og mikilvægi þess að standa 
vörð um sjálfstæði og fagleg vinnubrögð starfsmatsfulltrúa.   
Samningsaðilar munu áfram beita sér fyrir aukinni kynningu á starfsmatinu meðal þeirra 
stéttarfélaga, trúnaðarmanna og almennra félagsmanna sem samið hafa um starfsmat og meðal 
stjórnenda hjá Reykjavíkurborg, með því að starfsmenn starfsmats haldi kynningar fyrir 
viðkomandi hópa. Með því móti verði stuðlað að upplýstri umræðu aðila um starfsmatið með 
það að leiðarljósi að gera kerfið betra og skilvirkara.  
Reglubundinni yfirferð starfa sem hafa mat eldra en 5 ára verður fram haldið skv. reglum sem 
lagðar voru fram í samstarfsnefnd. 
 

 
Bókun 2 

Hæfnismat 

Samningsaðilar eru sammála um að Mannauðsskrifstofa vinni greinargerð fyrir 
starfsmatsnefnd um hæfnismat og kynhlutlaus hæfnismatskerfi.  Að því loknu skal 
samstarfsnefnd skipa  fulltrúa í starfshóp sem leggi mat á hvaða kynhlutlausa hæfnismatskerfi 
henti starfsemi Reykjavíkurborgar best.  Vinnu þessari skal lokið fyrir 1. desember 2012.  
 
 

Bókun 3 
Útgáfa kjarasamnings 

Samningsaðilar eru sammála um að vinna sameiginlega að útgáfu heildartexta nýs 
kjarasamnings. Þeirri vinnu skal lokið fyrir 1. október 2011.  

